
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՕԳՈՍՏՈՍԻ 7-Ի 
N 1094-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  
	ՀՀ արդարադատության նախարարություն
	20.10.2025թ.

	
	/27.1/46726-2025

	ՊԵՏԱԿԱՆ-ԻՐԱՎԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ


«Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
Նախ, անհրաժեշտ է լրացումը համապատասխանեցնել նախադասության շարադասությանը, որպեսզի միտքը հստակ ընկալվի: 
Այսպես, Որոշման Հավելվածի 1-ին կետի փոփոխության և լրացման արդյունքում ստացվում է հետևյալը՝ «Սույն կարգով սահմանվում են էներգետիկայի բնագավառում գործունեության լիցենզիա ունեցող անձանց, 25 և ավելի տոկոս բաժնեմասի (բաժնետոմսի, փայի) և լիցենզավորված գործունեության իրականացման համար անհրաժեշտ հիմնական գույքի կամ դրանց նկատմամբ իրավունքի օտարման, այլ կերպ փոխանցման կամ գրավադրման, ինչպես նաև լիցենզիա ունեցող անձի որոշումները կանխորոշելու հնարավորություն տվող բաժնեմասի (բաժնետոմսի, փայի)՝ անկախ քանակից, օտարման, այլ կերպ փոխանցման կամ գրավադրման դեպքում գործարքի առարկա բաժնեմասի (բաժնետոմսի, փայի), կամ դրանց նկատմամբ իրավունքի ձեռքբերման նախապատվության իրավունքի հետ կապված հարաբերությունները, բացառությամբ մինչև 30 ՄՎտ հզորությամբ կայանում էլեկտրական էներգիայի (հզորության) արտադրության լիցենզիա ունեցող անձանց, մինչև 30 ՄՎտ գումարային հզորությամբ մեկից ավելի կայաններում էլեկտրական էներգիայի (հզորության) արտադրության լիցենզիաներ ունեցող անձանց վրա, եթե նրանք չունեն այլ լիցենզիաներ, որոնց դեպքում պահանջվում է «Էներգետիկայի մասին» օրենքի 27-րդ հոդվածի 1-2-րդ կետերով նախատեսված համաձայնեցում, ինչպես նաև 100 տոկոս պետական մասնակցությամբ առևտրային կազմակերպությունների պետական սեփականություն հանդիսացող գույքի վրա։»: 
Այսինքն, ստացվում է բացառությամբ 100 տոկոս պետական մասնակցությամբ առևտրային կազմակերպությունների պետական սեփականություն հանդիսացող գույքի վրա, այնինչ նման շարադասությունը չի համապատասխանում կարգավորման բովանդակությանը:
Բացի այդ, հարկ է անդրադառնալ առաջարկվող լրացման հիմնական բովանդակությանը: 
Հիմնավորմամբ նշվում է, որ նկատի ունենալով, որ 100 տոկոս պետական մասնակցությամբ առևտրային կազմակերպություններում սեփականատեր է հանդիսանում Հայաստանի  Հանրապետությունը՝ անհրաժեշտություն է առաջացել որոշման 1-ին կետում իրականացնել լրացում, որով ՀՀ կառավարությունը ի դեմս Հայաստանի Հանրապետության իր իրավունքի ձեռքբերման նախապատվության իրավունքը կիրացնի հաստատված կարգի հարաբերությունների մասնակից անձանց շրջանակում՝ բացառելով իր իսկ սեփականության իրավունքի վերաբերյալ նախապատվության իրավունք նախատեսելու անհրաժեշտությունը: 
Այս դեպքում պարզ չէ, թե ինչպես կարող է պետությունը՝ ի դեմս Կառավարության, որևէ դեպքում օգտվել իր իսկ սեփականության իրավունքի նկատմամբ նախապատվության իրավունքից: 
Նախապատվության իրավունքը, ըստ էության, գործում է այլ սեփականատերերի կողմից բաժնեմասի օտարման դեպքում: 
Այսինքն, եթե որևէ բաժնետեր ցանկանում է վաճառել իր բաժնեմասը, ապա նախևառաջ առաջարկ է արվում մյուս բաժնետերերին՝ ըստ իրենց բաժնեմասի համամասնության: 
Միայն այն դեպքում, երբ նրանք հրաժարվում են, բաժնեմասը կարող է վաճառվել երրորդ անձի: Սեփական բաժնեմասի նկատմամբ «նախապատվության իրավունք» ունենալը իրավաբանական իմաստ չունի, քանի որ սեփականատերն ինքն է տնօրինում իր բաժնեմասը նա չի կարող «նախապես իրեն առաջարկել» այն, ինչը արդեն իր սեփականությունն է:
Նույնը նաև այս դեպքում, պետության սեփականությունը հանդիսացող բաժնեմասի վաճառքի դեպքում բաժնեմասը տնօրինողը պարտավոր չէ նախապես ծանուցել Կառավարությանը՝ նախապատվության իրավունքից օտվելու վերաբերյալ, քանի որ ըստ էության, հենց Կառավարությունն է հրաժարվում իր սեփականությունից: 
Նախապատվության իրավունքը չի կարող կիրառվել սեփական բաժնեմասի նկատմամբ, քանի որ այն արդեն իսկ պետության սեփականությունն է։ 
Ինչպես նշվեց, նախապատվության իրավունքը գործում է միայն այն դեպքում, երբ այլ բաժնետեր օտարում է իր բաժնեմասը։ Այդ ժամանակ պետությունը (կառավարությունը՝ նրա անունից) կարող է նախապատվությամբ ձեռք բերել այդ բաժնեմասը։ Նույնիսկ այն դեպքում, երբ պետության բաժնեմասը տնօրինում է պետական մասնակցությամբ կազմակերպությունը, դա չի փոխում սեփականության իրավունքի սուբյեկտին․ սեփականատերը մնում է պետությունը։ 
Ուստի, կառավարությունը չի կարող իր իսկ սեփական բաժնեմասի նկատմամբ «նախապատվության իրավունք» ունենալ, հետևաբար նաև կիրառելի լինեն որոշմամբ նախատեսված կարգավորումները:
1. Նախագծի նախաբանում հղում է կատարվել, «Էներգետիկայի մասին» Հայաստանի Հանրապետության օրենքի 27-րդ հոդվածի 2.1-ին մասին, սակայն Նախագծով նախատեսվում է Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման (այսուհետ՝ Որոշում) Հավելվածում կատարել միայն փոփոխություն և լրացում, ուստի նշվածով պայմանավորված առաջարկում ենք Նախագծի նախաբանից հանել ««Էներգետիկայի մասին» Հայաստանի Հանրապետության օրենքի 27-րդ հոդվածի 2.1-ին մասը» բառերը, միաժամանակ անհրաժեշտ է ««Նորմատիվ իրավական ակտերի մասին» Հայաստանի Հանրապետության օրենքի» բառերը փոխարինել ««Նորմատիվ իրավական ակտերի մասին» օրենքի» բառերով, նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթը։
1. Նախագծի 1-ին կետի 1-ին և 2-րդ ենթակետերում «N 1 հավելվածի» բառերն անհրաժեշտ է փոխարինել «հավելվածի» բառով, նկատի ունենալով այն հանգամանքը, որ Որոշումը բաղկացած է միայն մեկ Հավելվածից։

	




Ընդունվել է:
Նախագիծը և հիմնավորումը խմբագրվել է:

	ՀՀ ֆինանսների նախարարություն
	01.10.2025թ. 

	
	01/11-4/21552-2025

	Ի պատասխան Ձեր սույն թվականի սեպտեմբերի 16–ի N ԴԽ//31600-2025 գրության՝ Ֆինանսների նախարարությունն ուսումնասիրել է «Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:

	


Ընդունվել է:

	ՀՀ հանրային ծառայությունները կարգավորող հանձնաժողով
	24.09.2025թ.

	
	ՄՄ/34.1-Ղ4-1/5285-2025

	ՀՀ հանրային ծառայությունները կարգավորող հանձնաժողովը «Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ հայտնում է հետևյալը.
Էներգետիկայի մասին օրենքի 27-րդ հոդվածի 1-ին մասի համաձայն՝ լիցենզիա ունեցող անձի 25 և ավելի տոկոս բաժնեմասի (բաժնետոմսի, փայի) կամ դրա նկատմամբ իրավունքի օտարման, այլ կերպ փոխանցման, գրավադրման, ինչպես նաև լիցենզիա ունեցող անձի որոշումները կանխորոշելու հնարավորություն տվող բաժնեմասի (բաժնետոմսի, փայի)՝ անկախ քանակից, օտարման, այլ կերպ փոխանցման կամ գրավադրման դեպքում լիցենզիա ունեցող անձը պարտավոր է
նախապես ստանալ հանձնաժողովի համաձայնությունը։
Նույն հոդվածի 2-րդ մասի համաձայն՝ լիցենզավորված գործունեության իրականացման համար անհրաժեշտ հիմնական գույքի կամ դրա նկատմամբ իրավունքի օտարման, այլ կերպ փոխանցման կամ գրավադրման համար լիցենզավորված անձը պարտավոր է նախապես ստանալ հանձնաժողովի համաձայնությունը։ 
Նույն հոդվածի 2․1-ին մասի համաձայն՝ նույն հոդվածի 1-ին և 2-րդ մասերում նշված գործարք իրականացնելու մտադրության դեպքում Հայաստանի Հանրապետության կառավարությունը գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունք ունի։ Տվյալ մասով սահմանված նախապատվության իրավունքի իրացման նպատակով լիցենզիա ունեցող անձը ծանուցում է Հայաստանի Հանրապետության կառավարությանը համապատասխան գործարք իրականացնելու մտադրության մասին: Հայաստանի Հանրապետության կառավարությունը կարող է օգտվել իր նախապատվության իրավունքից նշված ծանուցումն ստանալուց հետո՝ եռամսյա ժամկետում՝ լիցենզիա ունեցող անձին ծանուցելով այդ մասին: 
Նախապատվության իրավունքը իրացնելու կարգը սահմանվում է Հայաստանի
Հանրապետության կառավարության որոշմամբ: Նույն հոդվածի 3-րդ մասի համաձայն՝ նույն հոդվածի 1-2-րդ կետերում նշված գործարքի համաձայնեցումը կարող է մերժվել, եթե այն խախտում է կամ կարող է խախտել էներգետիկ համակարգի հուսալիությունը կամ անվտանգությունը կամ ներքին շուկայի սպառողների շահերը, կամ ձեռքբերողը չունի անհրաժեշտ փորձ,
կամ չի պահպանվել սույն հոդվածի 2.1-ին և 2.2-րդ մասերով սահմանված նախապատվության իրավունքի իրականացման կարգը, ինչպես նաև համաձայնություն ստանալու համար ներկայացված փաստաթղթերը և (կամ) տեղեկատվությունը չեն համապատասխանում հանձնաժողովի սահմանած կարգի պահանջներին, իսկ նույն հոդվածի 1-ին մասով նախատեսված գործարքների դեպքում նաև, եթե դրանք Հայաստանի Հանրապետության կառավարության գնահատմամբ վնասում են կամ կարող են վնասել ազգային անվտանգությունը կամ պետական շահերը։
Վերոգրյալ նորմերի վերլուծությունից հետևում է, որ՝
- առաջին՝ օրենսդիրը սահմանել է այն սուբյեկտներին և այն գործարքները, որոնք 
հնարավոր է իրականացնել միայն Հանձնաժողովի համաձայնությունը ստանալուց
հետո․
- երկրորդ՝ այնուհետև նախատեսել է այդ գործարքների դեպքում Հայաստանի Հանրապետության կառավարության ձեռքբերման նախապատվության իրավունքը․
-  երրորդ՝ Հայաստանի Հանրապետության կառավարությանն օժտել է բացառապես նախապատվության իրավունքը իրացնելու կարգն իր որոշմամբ սահմանելու իրավասությամբ․
- չորրորդ՝ Հանձնաժողովի համար նախատեսել է նշված գործարքների համաձայնեցումը մերժելու պարտականություն, եթե չի պահպանվել նախապատվության իրավունքի իրականացման կարգը․
- հինգերորդ՝ հստակ և սպառիչ թվարկել է այն լիցենզավորված անձնաց շրջանակը, որոնց կողմից իրականացվելիք գործարքների նկատմամբ կիրառելի չեն վերը նշված կարգավորումները։
Այսինքն՝ Հանձնաժողովի կողմից լիցենզավորված բոլոր սուբյեկտները, բացառությամբ Էներգետիկայի մասին օրենքի 27-րդ հոդվածի 4-րդ մասով թվարկվածների, Էներգետիկայի մասին օրենքի 27-րդ հոդվածի իրավակարգավորումների ուժով պարտավոր են նույն հոդվածի 1-ին և 2-րդ մասերում նշված գործարք իրականացնելու դեպքում նախ դիմել Հայաստանի Հանրապետության կառավարությանը, ապա՝ Հայաստանի Հանրապետության կառավարության կողմից իր նախապատվության իրավունքից օգտվելու կամ չօգտվելու մասին ծանուցվելուց հետո դիմել Հանձնաժողով՝ Հանձնաժողովի համաձայնությունը ստանալու նպատակով։
Հետևաբար, ողջ վերոգրյալի հաշվառմամբ պետք է արձանագրել, որ Հայաստանի Հանրապետության կառավարությունը կարող է Էներգետիկայի մասին օրենքի 27-րդ հոդվածով սահմանված սուբյեկտների կողմից իրականացվող և Հանձնաժողովի համաձայնությունը պահանջող գորարքների դեպքում սահմանել միայն Հայաստանի Հանրապետության կառավարության կողմից իր նախապատվության իրավունքի իրացման ընթացակարգը։  
Մինչդեռ, «Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծով փաստացի առաջարկվում է փոփոխել այն սուբյեկտների ցանկը, որոնք թվարկված են Էներգետիկայի մասին օրենքի 27-րդ հոդվածի 4-րդ մասում։ 
Հետևաբար՝ նախագծի շրջանակում առաջարկվող փոփոխությունը հնարավոր է իրականացնել միայն Էներգետիկայի մասին օրենքի 27-րդ հոդվածի 2.1-ին մասում համապատասխան փոփոխություն կատարելու միջոցով։ 

	Չի ընդունվել։
Պարզաբանում
«Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի ընդունման ամբողջ տրամաբանությունը կայանում է նրանում, որ բացառվի Հայաստանի Հանրապետության իր իսկ նկատմամբ սեփականության իրավունքի նախապատվության իրավունք նախատեսելու անհրաժեշտությունը՝ այն պարագայում երբ 100 տոկոս պետական մասնակցությամբ առևտրային կազմակերպություններում է հանդես գալիս։ Կարգավորումը բխում է ՀՀ սահմանադրության, Քաղաքացիական օրենսգրքի ընդհանուր մասի նորմերի և «Բաժնետիրական ընկերությունների մասին» օրենքի դրույթներից։ Հարկ ենք համարում նշել, որ անձը՝ տվյալ դեպքում Հայաստանի Հանարապետությունը հանդիսանում է Քաղաքացիական օրենսգրքի հատուկ սուբյեկտ, իրավունք ունի իր հայեցողությամբ տնօրինել, տիրապետել, օգտագործել իր սեփականության իրավունքը։ «Նորմատիվ իրավական ակտերի մասին» օրենքի համաձայն՝ իրավական կոլիզիանները/հակասությունները լուծվում են այն տրամաբանությամբ, որ ավելի բարձր իրավաբանական ուժ ունեցող իրավական ակտը գերակա է ավելի ցածր իրավաբանական ուժ ունեցող իրավական ակտի նկատմամբ։
Բացի այդ, անդրադառնալով դիտարկմանը, որ  ՀՀ կառավարությունը կարող է Էներգետիկայի մասին օրենքի 27-րդ հոդվածով սահմանված սուբյեկտների կողմից իրականացվող և Հանձնաժողովի համաձայնությունը պահանջող գործարքների դեպքում սահմանել միայն Հայաստանի Հանրապետության կառավարության կողմից իր նախապատվության իրավունքի իրացման ընթացակարգը։  Հայտնում ենք, որ դիրքորոշումը ներկայացված է վերլուծության հիման վրա, և «Էներգետիկայի մասին» օրենքը չունի որևէ ուղիղ արգելող նորմ բացառություն նախատեսելու տեսանկյունից, ավելին օրենքը նախատեսում է, որ ՀՀ կառավարության սահմանած կարգով է իրականցվելու նախապատվության իրավունքի իրացնելու կարգը, իսկ կարգով բնականաբար կարող են սահմանվել ավելի մանրամասն և հստակեցնող կարգավորումներ. կարգ մշակելու ամբողջ տրամաբանությունը կայանում է դրանում։ Այլ կերպ՝ օրենքը հղում է պարունակում կարգին, այլ ոչ թե՝ առանձին որոշում է ընդունվում։


	ՀՀ կենտրոնական բանկ
	01.10.2025թ.

	
	15.1-07/884-25

	Հայտնում ենք Ձեզ, որ «Հայաստանի Հանրապետության կառավարության 2025 թվականի օգոստոսի 7-ի թիվ 1094-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության կենտրոնական բանկը դիտողություններ և առաջարկություններ չունի։ 


	Ընդունվել է:


	
ՀՀ պետական եկամուտների կոմիտե
	
16.10.2025թ.

	
	01/3-4/58780-2025

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2025 թվականի օգոստոսի 7-ի N 1094-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագիծը, որի վերաբերյալ հայտնում ենք, որ առաջարկություններ չկան:

	


Ընդունվել է:

	ՀՀ պետական գույքի կառավարման կոմիտե
	22.09.2025թ.

	
	01/09.3/6938-2025

	Ի պատասխան ՀՀ տարածքային կառավարման 
և ենթակառուցվածքների նախարարության 
2025 թվականի սեպտեմբերի 16-ի թիվ ԴԽ//31600-2025 գրության՝ հայտնում ենք, որ 
ՀՀ ՏԿԵՆ պետական գույքի կառավարման
կոմիտեն «Հայաստանի Հանրապետության կառավարության 2025 թվականի օգոստոսի 
7-ի N 1094-Ն որոշման մեջ փոփոխություն և 
լրացում կատարելու մասին» ՀՀ 
կառավարության որոշման նախագծի 
վերաբերյալ առաջարկություններ և դիտողություններ չունի։

	

Ընդունվել է։


	Վարչապետի աշխատակազմ
Տարածքային զարգացման և շրջակա միջավայրի հարցերի վարչություն

	30.10.2025թ.
02/12.4/35374-2025

	1. Նախագծի փաթեթից բացակայում են հանրային քննարկման տեղեկանքը և հանրային քննարկման ամփոփաթերթը, ինչը չի համապատասխանում ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 20-րդ կետի 4-րդ ենթակետով և ՀՀ կառավարության 2018 թվականի հոկտեմբերի 10-ի N 1146-Ն որոշմամբ հաստատված հավելվածի 3-րդ կետով սահմանված պահանջներին:

2. Վարչապետի 2024 թվականի դեկտեմբերի 19-ի N 02/08.86/43837-2024 հանձնարարարականի համաձայն՝ ՀՀ կառավարության ցանկացած որոշման նախագիծ, որը չի բխում ընդունված ռազմավարությունների կոնկրետ կետերից, մինչ Վարչապետի աշխատակազմ ներկայացնելը, նախապես անհրաժեշտ է համաձայնեցնել Վարչապետի հետ՝ ապահովելով Վարչապետի գրավոր համաձայնությունը և համաձայնության մասին ուղեկցական գրությամբ՝ Վարչապետի աշխատակազմ ներկայացնել տեղեկատվություն: 
Մինչդեռ՝ Նախագծի հիմնավորման մեջ բացակայում է կապը ռազմավարական փաստաթղթերի հետ, ինչպես նաև Նախագծի փաթեթում բացակայում է Վարչապետի գրավոր համաձայնությունը և համաձայնության մասին ուղեկցական գրությունը։

 
	
                                         Ընդունվել է։






                                         Ընդունվել է։


	Վարչապետի աշխատակազմ
Իրավաբանական վարչություն

	30.10.2025թ.

	
	02/12.4/35374-2025

	ՀՀ կառավարության 2025 թվականի օգոստոսի 7-ի N 1094-Ն որոշմամբ սահմանվում է ՀՀ կառավարության նախապատվության իրավունքը իրացնելու կարգը, որի պարագայում նախագծով առաջարկվող փոփոխությունն անհասկանալի՝ նկատի ունենալով, որ 100 տոկոս պետական մասնակցությամբ իրավաբանական անձանց կողմից գույքի օտարման դեպքում ՀՀ կառավարության մոտ նախապատվության իրավունք չի ծագում:
	

Ընդունվել է:

